
19.09.10. NOTA DE PRENSA DO COLECTIVO DE PERSOAS AFECTADAS POLA CONTAMINACIÓN ELECTROMAGNÉTICA DE BÉRTOLA (VILABOA) E A APDR

SOBRE OS PROXECTOS DE SUBESTACIÓNS ELÉCTRICAS EN VILABOA

A poboación da  parroquia de Bértola en Vilaboa está sometida a unha exposición á contaminación electromagnética (antenas de telefonía móbil, liñas de alta tensión), cuns criterios de control e protección actualmente considerados insuficientes e desfasados segundo os criterios da Axencia Europea de Medio Ambiente e das derradeiras resolucións do Parlamento Europeo ao respecto. A futura implantación de subestacións eléctricas  nesta Parroquia demostra unha vez máis a desprotección da veciñanza: 
· Falta de coñecemento do proxecto global de implantación destas subestacións que teña en conta, entre outras, a traída da liña de alta tensión (coas expropiacións de vivendas e exposición contaminante que conlevaría) e as súas potenciais ampliacións.

· Falta de normativa proteccionista municipal que regule a implantación e control das instalacións da rede eléctrica.  A normativa estatal, permite límites de 100 μT (microteslas) para este tipo de campos magnéticos, ante o 0,1 μT proposto polo informe Bioinitiative no 2007, co apoio da Axencia Europea de Medio Ambiente, pola asociación a unha maior incidencia de leucemia infantil. 
A veciñanza afectada de Bértola e a APDR, na recente asemblea veciñal convocada polo Concello en Vilaboa,  emprazamos ao Concello:
· A que as alegacións esixan  unha avaliación en conxunto do proxecto das subestacións (e non a tramos) para poder avaliar o seu verdadeiro impacto ambiental.

· Crear inmediatamente unha ordenanza municipal garantista que regule a implantación e control das instalacións da rede eléctrica, xa aplicados noutros concellos do estado, en base a criterios como o de Jumilla (*) e dos informes científicos nos que se basearon as derradeiras Resolucións do Parlamento Europeo sobre campos electro-magnéticos (CEM). 
· Facer un mapa de contaminación electromagnética con técnicos independentes

· Retomar o diálogo para aprobar unha ordenanza municipal proteccionista de antenas de telefonía móbil en Vilaboa que combine novas tecnoloxías e saúde cos criterios de principio de cautela, de participación cidadán e de control municipal das inmisións contaminantes en tempo real.

(*) Criterio Jumilla: Artigo 52 sobre Enerxía eléctrica, no seu apartado de Alta Tensión: “…. deberán trazarse a unha distancia mínima de 1 metro por kV. de calquera edificación de vivendas ou de instalacións ocupadas por persoas ou animais …”. BORM nº 64 de 18..03.2005 Páxina 6773: http://www.carm.es/borm/documento?obj=anu&id=129272 

